
ᓇᐃᒃᓈᕐᓯᒪᔪᖅ ᐅᖃᐅᓯᒃᓴᐃᑦ  

ᐊᕋᒍᑕᒫᑦ ᐅᔭᕋᐅᓂᖓᓂᒃ ᖃᐅᔨᓴᕐᓂᐅᖃᑦᑕᕐᑐᖅ ᓇᓂᓯᕕᒃᒥ 2014. ᖃᐅᔨᓴᕐᓂᐅᓚᐅᕐᑐᖅ 
ᐃᒪᐃᓕᖓᓚᐅᕐᑐᖅ:   

 ᐱᔭᕆᕐᑕᐅᓪᓗᓂ ᖃᐅᔨᓴᕐᓂᐅᔪᖅ ᑎᓕᔭᐅᓯᒪᔪᓄᑦ ᐃᓕᓴᕆᔭᐅᓯᒪᔪᓄᑦ. ᖃᐅᔨᓴᕐᓂᐅᔪᖅ 
ᐱᖃᓯᐅᑎᓯᒪᓚᐅᕐᑐᖅ ᑕᑯᔭᐅᓪᓗᓂ ᓴᓗᒻᒪᕐᓴᕐᑕᐅᓯᒪᔪᓕᒪᖑᔪᑦ ᓇᓂᓯᕕᒃᒥ ᑕᐃᒪᖓᑦ 2004.. 

 ᖃᕋᓴᐅᔭᒃᑯᑦ ᐃᓕᐅᖃᕐᑕᐅᓪᓗᑎᒃ ᐊᓂᕐᑎᕆᔭᑦᑕ ᓂᒃᓚᓱᒃᓂᖓᓂᒃ ᖃᐅᔨᓴᐅᑕᐅᔪᑦ ᐊᒻᒪᓗ 
ᐃᓕᔭᐅᒃᑲᓐᓂᕐᖢᑎᒃ ᐃᒥᕐᒧᑦ ᖃᐅᔨᓴᐅᑕᐅᓯᒪᔪᑦ (ᐃᒪᖃᕐᕕᐅᔪᒥ).  

 ᑲᑎᑕᐅᓪᓗᑎᒃ ᐅᔭᕋᓕᕆᓂᕐᒧᑦ ᖃᐅᔨᓴᕐᑕᐅᓯᒪᔪᑦ ᐊᔾᔨᒌᖏᑦᑐᑦ ᖃᐅᔨᓴᕐᕕᐅᔪᓂ 
ᐅᔭᕋᒃᑕᕐᕕᐅᔪᕕᓂᕐᒥᑦ.  

 ᕿᒥᕈᔭᐅᓪᓗᑎᒃ ᐅᔭᕋᓕᕆᓂᕐᒧᑦ ᖃᐅᔨᓴᐅᑕᐅᔪᑦ ᑎᑎᕋᕐᓯᒪᔪᑦ ᖃᓄᐃᓕᕙᓪᓕᐊᓂᖓᓂᒃ 
ᓴᓗᒻᒪᕐᓴᕐᑕᐅᓯᒪᔪᑦ ᐃᓕᖁᓯᕆᓚᐅᕐᑕᖓᑐᑦ ᖃᓄᐃᓐᓂᕐᓴᐅᑎᒋᒃᒪᖓᑕ.  

ᐊᑕᓂ ᑎᑎᕋᕐᓯᒪᔪᑦ ᐅᓂᒃᑳᕐᓯᒪᔪᑦ ᓇᐃᓈᕐᓯᒪᓪᓗᑎᒃ ᖃᐅᔨᔭᐅᔪᑦ, ᖃᓄᐃᓕᖓᓇᓱᒋᔭᐅᔪᓪᓗ 
ᐊᑐᓕᖁᔭᐅᔪᓪᓗ ᖃᐅᔨᓴᕐᑕᐅᓂᖓ ᒪᓕᒃᓗᒍ 2014 ᐅᔭᕋᓕᕆᓂᕐᒥᒃ ᖃᐅᔨᓴᕐᓂᖅ ᓇᓂᓯᕕᒃᒥ.  

ᖃᑦᑎᒃᓯᓕᕐᓯᒪᔪᑦ ᐊᕙᓗᒋᔭᖏᑦ  

ᓱᕋᒃᓯᒪᓂᖓ ᖃᑦᑎᒃᓯᓕᕐᓯᒪᔪᖅ ᐊᕙᓗᕕᓂᐊ ᑲᓇᖕᓇᖓᓂ ᑕᓯᓕᐊᕆᓯᒪᔪᖅ ᐃᒪᐃᔭᕐᐸᓪᓕᐊᔪᖅ 
ᑕᓯᓕᐊᕆᓯᒪᔪᖅ ᐃᒥᑲᑕᓗᐊᖏᑦᑐᖅ. ᑕᓯᓕᐊᕆᓯᒪᔪᖅ ᐃᒪᖃᕈᓐᓂᕐᐸᓪᓕᐊᔪᖅ ᖁᓚᓂᑦ ᑯᒃᕕᐅᓪᓗᓂ 
ᓴᐅᔭᐅᕙᓪᓕᐊᔪᖅ. ᐅᕐᓱᖃᐅᑎᒃᑯᕕᒃᒥ ᐊᕙᓗᖓ ᐱᔭᕐᑕᐅᓚᐅᕐᑐᖅ ᑕᒪᑭᑲᓴᓚᐅᕐᑐᖅ ᖃᐅᔨᓴᕐᑕᐅᑎᓪᓗᒍ 
ᐃᒪᕈᔪᖃᖏᓪᖢᓂᓗ. ᐊᑭᓐᓇᖓᓂᑦᑐᖅ ᖃᑦᑎᒃᓯᓕᕐᓯᒪᔪᖅ ᖃᓄᐃᓕᓯᒪᖏᑦᑐᖅ ᓄᒍᑉᐸᓪᓕᐊᓇᓂᓗ.   

ᓴᓇᓯᒪᔪᑦ   

ᐊᑭᓐᓇᖓᓂ ᐊᕙᓗᓯᒪᔪᖅ ᑰᓕᐅᕐᑕᐅᓯᒪᔪᖅ ᐃᒪᐃᔭᐃᔾᔪᑕᐅᖏᓐᓇᕐᑐᖅ ᖃᓕᕐᓯᒪᔪᒥᑦ ᐃᒪᖃᕐᕕᖓᓄᑦ 
ᐊᐅᓚᓂᖃᕐᑦᑎᐊᕐᑐᖅ ᓴᓇᓯᒪᓂᖓ ᒪᓕᒃᖢᒍ. ᓄᖑᑉᐸᓪᓕᐊᓂᖓ ᓴᐅᒥᖓᖓᓂ ᖃᑦᑎᒃᓯᓕᕐᓯᒪᓂᖓᓂ 
ᖃᐅᔨᔭᐅᓚᐅᕐᑐᖅ 2014, ᐱᔾᔪᑎᖃᕐᑐᖅ ᐃᒻᒥᕐᓯᒪᓂᖓᓄᑦ ᐊᐅᒃᐸᓪᓕᐊᓕᕐᑎᓪᓗᒍ ᐊᐳᑎ. 
ᐋᕿᒋᐊᕐᑕᐅᖏᒃᑯᓂ ᓄᖑᑉᐸᓪᓕᐊᓂᐊᕐᑐᖅ. ᐋᕿᒋᐊᕐᑕᐅᖏᒃᑯᓂ, ᑯᓕᐅᕐᓯᒪᓂᖓ ᐊᑐᕈᓐᑐᐃᓐᓇᕆᐊᓕᒃ.   

ᑕᑯᔭᐅᓚᐅᕐᑐᖅ ᖃᐅᔨᓴᕐᑕᐅᑎᓪᓗᒍ, ᒥᑭᑦᑐᒥᒃ ᑕᓯᖑᕐᓯᒪᔪᖃᕐᑐᖅ ᖃᖓᓂᑦᑐᒥᒃ ᑰᓕᐅᕐᓯᒪᔪᑦ ᐱᒋᐊᕐᕕᖓᓂ. 
ᑕᓯᕋᖑᕐᓯᒪᔪᖅ ᖃᖓᓂᑦᑐᖅ ᓱᕋᐅᑎᓗᐊᔾᔨᐊᖏᑦᑐᖅ ᖃᖓᓄᑦ; ᐃᒪᐃᔭᕐᑕᐅᖏᒃᑲᓗᐊᕈᓂ 
ᖃᓄᐃᔾᔪᑎᒋᔾᔨᐊᖏᑕᖓ. ᒥᑭᒃᓕᕙᓪᓕᐊᖏᓐᓇᕐᓂᐊᕐᑐᖅ  ᐊᕿᒍᑎᕙᓪᓕᐊᑎᓪᓗᒍ ᑭᒃᓕᖓ 
ᐊᐅᖃᑦᑕᕐᓂᖓᓄᑦ ᖁᐊᖃᑦᑕᕐᓂᖓᓄᓪᓗ.  

ᑯᕕᕙᓪᓕᐊᖏᓐᓇᕐᑐᖅ ᐊᑭᓐᓇᖓᓂᑦᑐᖅ ᐊᕙᓗᓯᒪᓂᖓᓂᑦ ᑕᐃᒪᖓᑦ 2014. ᑯᕕᕙᓪᓕᐊᒐᓗᐊᕐᑎᓪᓗᒍ 
ᐃᒪᐅᓂᖓ ᑕᓯᕋᕐᒥᑦᑐᖅ ᑭᒃᓕᖓᓂᖏᓐᓴᕐᑐᖅ ᐊᕙᓗᓯᒪᓂᖓᑕ ᐊᐅᒃᓯᒪᓕᕋᖓ ᐃᒪᕈᔪᓕᕋᖓ ᑕᐃᒪᖓᑦ 
2014. ᐃᒪᐅᓂᖓ ᑕᐃᒪᓐᓇᑦᑕᐃᓇᓕᓂᖓ ᐱᔾᔪᑎᖃᕐᑐᖅ ᒪᓴᐅᓂᕐᓴᐅᓚᐅᕐᓂᖓᓄᑦ ᐊᕋᒍᖓᓂ 
ᓄᖑᑉᐸᓪᓕᐊᓂᖓᓄᖏᑦᑐᖅ. ᓯᒃᔭᖓ ᑭᒃᓕᖓ ᓄᖑᑉᐸᓪᓕᐊᖏᓐᓇᕐᑐᖅ ᑕᓯᓕᐊᕆᓯᒪᔪᑦ ᖃᐅᔨᔭᐅᓚᐅᕐᑐᖅ 
2014. ᒪᓕᒃᓗᒋᑦ ᐃᒥᕐᒧᑦ ᖃᐅᔨᓴᕐᑕᐅᓯᒪᔪᑦ ᐱᐅᑎᒋᓂᖓᓂᒃ ᑲᓇᖕᓇᖓᓂ ᑕᐅᑦ ᑭᒃᓕᖓᒍᖓᔪᖅ  ᐊᕐᖁᑎ 



ᓄᖑᐸᓪᓕᐊᓚᐅᕐᑐᖅ 2008, ᑯᕕᕙᓪᓕᐊᓂᖓ ᓱᓐᓂᐅᑎᓗᐊᕐᓯᒪᖏᑦᑐᖅ ᐊᑭᓐᓇᖓᓂᑦᑐᖅ ᑕᓯᕐᒧᑦ 
ᓴᓗᒻᒪᕐᓴᕐᑕᐅᓯᒪᔪᖅ.ᑯᕕᕙᓪᓕᐊᓂᖓ ᖃᐅᔨᓴᕐᑕᐅᖏᓐᓇᕆᐊᓕᒃ ᑯᕕᔪᓐᓃᕐᑎᑕᐅᓇᓱᒃᑲᓐᓂᕆᐊᖃᕐᕆᓪᓗᓂ.     

ᐃᓚᖓ ᓄᖑᑉᐸᓪᓕᐊᓂᖓ ᑲᓇᖕᓇᖓᓂ ᖃᑦᑎᒃᓯᓕᕐᓯᒪᔪᖅ ᖃᐅᔨᔭᐅᓚᐅᕐᒥᔪᖅ. ᓄᖑᑉᐸᓪᓕᐊᓂᖓ 
ᐱᔾᔪᑎᖃᕐᑐᖅ ᐃᒪᖃᓗᐊᓕᕐᓂᖓᓄᑦ ᐊᐅᒃᐸᓪᓕᐊᑎᓪᓗᒍ ᐊᐳᑎ, ᐊᐳᒻᒧᓪᓗ ᓯᒥᒃᓯᒪᓂᖓᓄᑦ ᑰᒃᕕᖓ. 
ᓄᖑᑉᐸᓪᓕᐊᓂᖓ ᖃᑦᑎᒃᓯᓕᕐᓯᒪᔪᖅ ᐊᔾᔨᒋᓪᓗᓂᐅᒃ ᖃᐅᔨᔭᐅᓚᐅᕐᑑᑦ 2013-ᒥᒃ. ᖃᑦᑎᒃᓯᓕᕐᓯᒪᔪᖅ 
ᓱᕋᒃᓯᒪᖏᑦᑐᖅ. ᑭᓯᐊᓂ ᐋᕿᒃᓱᕐᑕᐅᒃᑲᓐᓂᕆᐊᖃᕐᑐᖅ ᖃᓕᕐᑕᐅᒃᑲᓐᓂᕐᓗᓂᓗ ᐃᓚᖓ ᑰᒃᕕᐅᔪᖅ 
ᐊᑯᓂᐅᔪᒧᑦ ᖃᓄᐃᓕᕙᓪᓕᐊᖁᓇᒍ. ᖃᐅᔨᔭᐅᓯᒪᓂᖓ ᒪᓕᒃᓗᒍ ᖃᐅᔨᓴᕐᑕᐅᑎᓪᓗᒍ ᐊᕋᒍᒃᓄᑦ ᒪᕉᒃᓄᑦ, 
ᑯᕕᕙᓪᓕᐊᓂᖓ ᖃᐅᔨᔭᐅᓚᐅᕐᒥᔪᖅ ᐱᒋᐊᕐᕕᖓᓂᑦ ᑲᓇᖕᓇᖓᓂ ᑕᓯᐅᑦ ᑯᒃᑕᐅᕙᓪᓕᐊᓂᖓᓂᑦ 
ᐊᑭᓐᓇᖓᓂᑦᑐᒥᑦ. ᑯᕕᕙᓪᓕᐊᔪᖅ ᑕᕙᖓ ᑕᓯᖑᕐᓯᒪᔪᒥᖓᕐᑐᖅ. ᐃᓱᒪᓗᒃᓇᖏᑦᑐᖅ ᖃᑦᑎᒃᓯᓕᕐᓯᒪᔪᖅ 
ᓱᕋᑦᑎᕙᓪᓕᐊᓂᐊᕐᒪᖓᑦ ᑯᕕᕙᓪᓕᐊᒐᓗᐊᕐᑎᓪᓗᒍ. ᑭᓯᐊᓂ ᐱᖁᔨᔪᑦ ᑯᕕᕙᓪᓕᐊᓂᖓ ᖃᐅᔨᓴᕐᑕᐅᓯᒪᓗᓂ 
ᐊᖏᒃᓕᕙᓪᓕᐊᒃᒪᖓᑦ ᐊᕋᒍᖓᓂ 2015. 

ᖄᓕᕐᓯᒪᓂᖓ  

ᖃᓕᕐᓯᒪᓂᖓ ᐊᐅᓚᑦᑎᐊᓚᐅᕐᑐᖅ 2014-ᒥ ᑕᐃᒪᐃᓐᓇᑦᑕᕐᓐᓇᖅ ᖃᐅᔨᓴᕐᑕᐅᑎᓪᓗᒍ 2013-ᒥ. ᒥᑭᑦᑐᒥ 
ᓄᖑᑉᐸᓪᓕᐊᔪᖅ, ᓄᑎᒃᓯᒪᓪᓗᓂᓗ ᖁᐊᕐᐸᓪᓕᐊᓂᖓᓗ ᖃᐅᔨᔭᐅᓚᐅᕐᑐᖅ, ᓱᕋᐅᑎᔾᔨᐊᖏᑦᑐᖅ 
ᖁᐊᖑᐃᓐᓇᕐᓂᖓᓄᑦ ᖃᐅᔨᓴᕐᕕᐅᔪᑦ ᖃᓂᒋᔭᓂ ᐃᒥᕐᒧᑦ ᐱᐅᓂᖓᓄᑦ. ᖃᐅᔨᔭᐅᓯᒪᔪᑦ ᓱᕋᒃᓯᒪᖏᑦᑐᑦ 
ᑕᐃᒪᐃᓐᓇᑦᑕᐃᓇᓕᔪᑦ ᐊᕋᒍᒐᓴᒃᓄᑦ. ᑕᑯᓕᒫᕐᓗᒍ , ᖄᖓᓂᑦᑐᖅ ᐊᐅᒪᓂᖓ ᖄᖓᓂᑐᐃᓐᓇᕐᑐᖅ. 
ᐱᐅᓯᕙᓪᓕᐊᓂᖓᓗ ᖃᐅᔨᔭᐅᓚᐅᕐᒥᔪᖅ ᐃᒥᐅᓂᖓ ᖄᖓᓂᑦᑐᖅ. ᓇᓗᓇᖏᔾᔪᑎᓪᓗᓂ ᐊᑐᑎᖃᕐᓂᖓᓂᒃ 
ᐱᐅᓯᕙᓪᓕᐊᓂᖓ ᖄᖓᓃᑦᑐᖅ. ᐊᒻᒪᓗ ᐃᒥᐅᑦ ᐱᐅᓂᖓ ᖃᐅᔨᓴᕐᑕᐅᒐᒥ ᐱᐅᓂᕆᔭᕆᐊᖃᕐᑕ 
ᒪᓕᒃᓯᒪᓚᐅᕐᑐᖅ ᑐᖓᓂᓪᖢᓂᓗ ᑭᒃᓕᒋᔭᕆᐊᖃᕐᑕᖓᑕ ᐱᐅᖏᓐᓂᖓᑕ ᑯᕕᕙᓪᓕᐊᔪᑦ ᐃᓱᐊᓂ.  

ᐃᓱᒪᒋᔭᐅᔪᖅ, ᖃᖓᖑᕐᐸᓪᓕᐊᓗᓂ, ᓂᖑᕐᐸᓪᓕᐊᖏᓐᓇᕐᓂᐊᕐᒪᖓᑦ ᖄᓕᕐᓯᒪᓂᖓ ᑕᐃᒪᐃᖏᓐᓴᕈᓂ. 
ᖁᐊᕐᐸᓪᓕᐊᖏᓐᓇᕈᓂ ᓂᓚᖑᕐᐸᓪᓕᐊᓂᖓ ᑲᔪᓯᕙᓪᓕᐊᓂᐊᕐᑐᖅ, ᐊᐅᒃᐸᓪᓕᐊᖃᑦᑕᕐᓂᖓ ᖄᖓᓂᑦᑐᖅ 
ᐃᓗᒻᒧᒃᐸᓪᓕᐊᔾᔨᐊᖏᑦᑐᖅ. ᓴᓇᔭᐅᒃᑲᓐᓂᕆᐊᖃᖏᑦᑐᖅ ᖄᓕᕐᓯᒪᓂᖓ; ᑭᓯᐊᓂ ᑕᑯᔭᐅᕙᒃᓗᓂ 
ᖃᐅᔨᓴᕐᑕᐅᖃᑦᑕᕆᐊᖃᕐᑐᖅ ᖄᖓᓂᑦᑐᑦ ᓄᖑᑉᐸᓪᓕᐊᖏᒃᑲᓗᐊᕐᒪᖓᑦ.   

ᐊᐅᒪᓂᖓ ᖁᐊᕐᐸᓪᓕᐊᓂᖓ  

ᖁᐸᕐᐸᓪᓕᐊᓂᖓ ᐊᐅᒪᓂᖓ ᖃᖓᓂᑦᑐᒥᑦ ᐊᒻᒪᓗ ᖃᐅᔨᓴᕐᕕᐅᔪᒥᑦ ᑲᔪᓯᕙᓪᓕᐊᖏᓐᓇᕐᑐᖅ ᑕᐃᒪᓐᓇᑎᒋ 
ᐱᓂᐊᕋᓱᒋᔭᐅᓂᖓᑐᑦ. ᖃᐅᔨᓴᐅᑎᒃᑯᑦ ᓂᒃᓕᕙᓪᓕᐊᓂᖓ ᖃᐅᔨᔭᐅᓚᐅᕐᑐᖅ ᓂᒃᓚᕐᐸᓪᓕᐊᓪᓗᓂᓗ 
ᐊᕋᒍᐃᑦ ᐊᓂᒍᕐᑐᓂ.  

ᖃᐅᔨᓴᐅᑕᐅᔪᑦ ᐅᓄᕐᓂᕐᓴᐅᔪᑦ ᖃᖓᓂᑦᑐᒥᑦ ᖁᐊᖑᐃᓐᓇᕐᓯᒪᔪᑦ ᖁᐊᐸᓪᓕᐊᖏᓐᓇᕐᖢᓂᓗ. ᖃᐅᔨᓴᐅᑕᐅᔪᑦ 
ᐊᐅᒪᓂᖓᓂᒃ ᐅᖃᕐᓯᒪᔪᑦ, ᓂᒃᓚᕐᐸᓪᓕᐊᓂᖓᓂ ᐅᖃᕐᓯᒪᔪᑦ. ᖃᐅᔨᒪᔾᔪᑕᐅᔪᑦ ᖁᐊᕐᐸᓪᓕᐊᓂᖓᓂᒃ 
ᐊᐅᓚᓂᖓ. ᓇᓗᓇᐃᒃᑯᑕᐃᑦ ᖃᐅᔨᓴᐅᑎᒃᑯᑦ ᖁᐊᕐᐸᓪᓕᐊᓂᖓ ᓱᒃᑲᐃᓐᓂᕐᓴᐅᓚᐅᕐᑐᑦ ᑭᒃᓕᖓ 
ᖁᐊᕐᐸᓪᓕᐊᓂᕐᓴᐅᓪᓗᓂ ᕿᑎᐊᓂᑦᑐᒥᑦ. ᖃᐅᔨᓴᐅᑕᐅᔪᑦ  ᖃᐅᔨᓴᕐᕕᒃᒥ ᖁᐊᕐᐸᓪᓕᐊᓂᖓ 
ᓱᑲᒃᑎᓐᓂᕐᓴᐅᓂᖓᓂᒃ ᑭᖑᓂᖓᑦᑎᓐᓂᑦ. ᐱᔾᔪᑎᖃᕐᑐᖅ ᖁᒪᖓᓂᑦ ᖁᐊᕐᐸᓪᓕᐊᓂᖓᓄᑦ ᐊᒻᒧᑦ.  



ᐅᔭᕋᒃᑕᕐᕕᕕᓂᐅᑦ ᐃᓯᕐᕕᖏᑦ, ᓴᐅᓯᒪᓂᖓᓗ   

ᓴᐅᓯᒪᓂᖓ ᓴᓇᓯᒪᓂᖓ ᓱᕋᒃᓯᒪᖏᑦᑐᖅ ᐅᔭᕋᒃᑕᕐᕕᕕᓂᐅᑦ ᐃᓯᕐᕕᖓᑕ ᓇᓚᒍᑦ. ᓄᑎᒃᓯᒪᓂᖓᓗ 
ᓱᕋᒃᓯᒪᖏᑦᑐᖅ ᐱᕙᓪᓕᐊᖏᑦᑐᖅ ᑕᐃᒪᖓᑦ 2011. ᓴᓇᔭᐅᒃᑲᓐᓂᕆᐊᖃᖏᑦᑐᖅ ᑭᓯᐊᓂ 
ᖃᐅᔨᓴᕐᑕᐅᖏᓐᓴᕆᐊᓕᒃ ᑕᑯᔭᐅᖃᑦᑕᕐᓗᓂ.   

ᑐᐊᐸᒃᑕᕐᕕᒃ ᐊᒻᒪᓗ ᐱᔭᕐᑕᐅᓯᒪᔪᖅ  

ᑕᑯᓕᒫᕐᓗᒍ, ᑐᐊᐸᒃᑕᕐᕕᐅᓯᒪᔪᖅ  ᓱᕋᒃᓯᒪᖏᑦᑐᖅ  ᖃᓄᐃᓕᕙᓪᓕᐊᖏᑦᑐᖅ ᐃᒪᖑᕐᐸᓪᓕᐊᓇᓂᓗ. 
ᓴᓇᔭᐅᒃᑲᓐᓂᕆᐊᖃᖏᑦᑐᖅ ᑐᐊᐸᒃᑕᕐᕕᐅᓂᑯ.  


